
	Trosolwg
	Mae’r safon hon yn ymdrin â chasglu sbesimenau, profi rhai sbesimenau yn yr ardal waith, ac anfon rhai sbesimenau ar gyfer archwiliadau mewn labordy.

Nid yw’n cynnwys casglu sbesimenau gwaed.

Bydd angen i ddefnyddwyr y safon hon sicrhau bod eu harfer yn adlewyrchu gwybodaeth a pholisïau cyfredol.




	Meini prawf perfformiad
Mae'n rhaid i chi allu:


	P1 gweithio o fewn lefel eich cymhwysedd, cyfrifoldeb ac atebolrwydd ar gyfer casglu a phrofi sbesimenau

P2 defnyddio mesurau iechyd a diogelwch priodol, rhagofalon safonol ar gyfer atal a rheoli heintiau, a chyfarpar diogelwch personol sy’n berthnasol i’r weithdrefn a’r amgylchedd
P3 gwirio pwy yw’r unigolyn a chael awdurdodiad a chaniatâd dilys ar gyfer y gweithgaredd a gynlluniwyd

P4 cyfathrebu’n effeithiol yn y cyfrwng priodol i fodloni anghenion a dewisiadau’r unigolyn

P5 sicrhau preifatrwydd ac urddas bob amser, gan ystyried cefndir ethnig a chrefyddol yr unigolyn a allai ddylanwadu ar rai agweddau ar gasglu sbesimenau

P6 gwirio bod y paratoadau gofynnol wedi’u cwblhau, ac atal y weithdrefn os nad yw’r unigolyn neu’r staff wedi dilyn y paratoadau angenrheidiol

P7 rhoi’r cynhwysydd angenrheidiol a phriodol ar gyfer y sbesimen i’r unigolyn
P8 casglu sbesimenau gan gleientiaid pan na allant wneud hyn eu hunain, a’u rhoi yn y cynhwysydd priodol
P9 sicrhau bod sbesimenau’n cael eu casglu yn y drefn gywir pan fo angen
P10 labelu sbesimenau’n gywir, atodi’r dogfennau perthnasol, gosod y sbesimenau yn y bagiau bioberygl perthnasol, a’u rhoi yn y man priodol ar gyfer eu storio, eu casglu neu eu cludo

P11 cofnodi unrhyw broblemau wrth gasglu’r sbesimen a rhoi gwybod i’r aelod priodol o’r tîm yn ddi-oed

P12 pan fo angen, profi sbesimenau gan ddefnyddio’r broses gywir ar gyfer yr archwiliad sydd i’w gynnal, ac yn ôl y sbesimen sy’n cael ei brofi

P13 adrodd ar unwaith am unrhyw ganfyddiadau sydd y tu allan i’r ystod normal ac sy’n mynnu sylw ar frys yn unol â pholisïau, protocolau a gweithdrefnau lleol

P14 hysbysu’r unigolyn a thawelu ei feddwl ynglŷn â chanlyniadau’r profion yn ôl ei anghenion, neu drosglwyddo hyn i aelodau eraill o’r staff os ydyw y tu hwnt i’ch rôl a’ch cyfrifoldeb
P15 cynnal cofnodion llawn, cywir a darllenadwy o gasglu a phrofi samplau, a’u storio yn y man priodol yn unol â deddfwriaeth a chanllawiau cyfredol a pholisïau a gweithdrefnau lleol




	Gwybodaeth a dealltwriaeth
Mae angen i chi wybod a deall:


	K1 lefel eich cymhwysedd, eich awdurdod a’ch sylfaen wybodaeth arbenigol eich hun o ran casglu a phrofi sbesimenau gan unigolion
K2 sut i gyfathrebu’n effeithiol yn y cyfrwng priodol i fodloni anghenion a dewisiadau unigolyn
K3 pam mae’n hollbwysig gwirio pwy yw’r unigolyn, a chael awdurdodiad a chaniatâd dilys ar gyfer y gweithgaredd a gynlluniwyd
K4 pwysigrwydd cynnal cyfrinachedd, preifatrwydd ac urddas yr unigolyn
K5 pwysigrwydd defnyddio mesurau iechyd a diogelwch priodol, rhagofalon safonol ar gyfer atal a rheoli heintiau, a chyfarpar diogelwch personol sy’n berthnasol i gasglu a phrofi sbesimenau gan unigolion, a chanlyniadau posibl arfer gwael
K6 sut y mae angen i unigolion baratoi cyn y math o sbesimen a gesglir yn eich maes gwaith
K7 pwysigrwydd rhoi esboniadau eglur i unigolion i’w galluogi i gasglu eu sbesimenau eu hunain pan fo’n briodol
K8 y deunyddiau a’r cyfarpar sydd eu hangen ar gyfer casglu’r sbesimen a’r mathau o sbesimenau y cewch eu casglu
K9 y gwahanol fathau o gynwysyddion, cyfryngau cludo a ffurflenni cais ar gyfer sbesimenau, yn briodol i’r sbesimen a’r weithdrefn brofi a gynlluniwyd
K10 y wybodaeth sydd ei hangen er mwyn sicrhau bod sbesimenau’n cael eu labelu’n gywir, a pheryglon posibl a chanlyniadau eraill sy’n gysylltiedig â labelu neu anfon sbesimenau’n anghywir
K11 y profion a’r archwiliadau a allai gael eu cynnal ar y sbesimenau a gesglir gennych
K12 goblygiadau canlyniadau’r profion i’r unigolyn
K13 pwysigrwydd cadw cofnodion cywir
K14 pwysigrwydd adrodd ar unwaith am unrhyw ganfyddiadau sydd y tu allan i’r ystod normal ac sy’n mynnu sylw ar frys
K15 y ddeddfwriaeth a’r canllawiau cenedlaethol, a’r polisïau a’r gweithdrefnau sefydliadol sy’n effeithio ar eich arferion gwaith
K16 y polisïau a’r canllawiau sy’n egluro cwmpas eich ymarfer, eich atebolrwydd a’r berthynas waith rhyngoch chi a phobl eraill



Gwybodaeth Ychwanegol 
	Cysylltiadau Allanol

	Mae’r safon hon yn gysylltiedig â’r dimensiwn canlynol yn Fframwaith Sgiliau a Gwybodaeth y GIG (Hydref 2004):

Dimensiwn: HWB8 Ymchwiliadau ac ymyriadau biofeddygol 






	Datblygwyd gan
	Sgiliau Iechyd


	Rhif fersiwn
	1



	Dyddiad y'i cymeradwywyd
	Mehefin 2010


	Dyddiad adolygu dangosol

	Mehefin 2012


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Sgiliau Iechyd 



	URN gwreiddiol 
	CHS7


	Galwedigaethau perthnasol 


	Iechyd, Gwasanaethau Cyhoeddus a Gofal; Nyrsio a Phynciau a Galwedigaethau sy’n gysylltiedig â Meddygaeth; Gweithwyr Iechyd Proffesiynol; Gwasanaethau Gofal Iechyd a Phersonol Cysylltiedig


	Cyfres
	Sgiliau Iechyd Clinigol


	Geiriau allweddol
	wrin, ysgarthion, sbwtwm, archwysiadau, poer, anadl, sugniadau, semen, crafiadau croen, unigryw, dynodydd, histoleg, hematoleg, microbioleg, sytoleg
 


SFHCHS7 Casglu a phrofi sbesimenau gan unigolion


1
SFHCHS7 Casglu a phrofi sbesimenau gan unigolion

2

